
shrIkAlikAShTakam

ஶ்ரீகாலிகாஷ்டகம்

த்⁴யாநம் ।
க³லத்³ரக்தமுண்டா³வலீகண்ட²மாலா

மஹோகோ⁴ரராவா ஸுத³ம்ஷ்ட்ரா கராலா ।
விவஸ்த்ரா ஶ்மஶாநாலயா முக்தகேஶீ
மஹாகாலகாமாகுலா காலிகேயம் ॥ 1॥

பு⁴ஜேவாமயுக்³மே ஶிரோऽஸிம் த³தா⁴நா
வரம் த³க்ஷயுக்³மேऽப⁴யம் வை ததை²வ ।

ஸுமத்⁴யாऽபி துங்க³ஸ்தநா பா⁴ரநம்ரா
லஸத்³ரக்தஸ்ரு’க்கத்³வயா ஸுஸ்மிதாஸ்யா ॥ 2॥

ஶவத்³வந்த்³வகர்ணாவதம்ஸா ஸுகேஶீ
லஸத்ப்ரேதபாணிம் ப்ரயுக்தைககாஞ்சீ ।

ஶவாகாரமஞ்சாதி⁴ரூடா⁴ ஶிவாபி⁴ஶ்-

சதுர்தி³க்ஷுஶப்³தா³யமாநாऽபி⁴ரேஜே ॥ 3॥
॥அத²ஸ்துதி:॥
விரஞ்ச்யாதி³தே³வாஸ்த்ரயஸ்தே கு³ணாஸ்த்ரீந்
ஸமாராத்⁴ய காலீம் ப்ரதா⁴நா ப³பூ⁴பு:³ ।

அநாதி³ம் ஸுராதி³ம் மகா²தி³ம் ப⁴வாதி³ம்
ஸ்வரூபம் த்வதீ³யம் ந விந்த³ந்தி தே³வா:॥ 1॥

ஜக³ந்மோஹிநீயம் து வாக்³வாதி³நீயம்
ஸுஹ்ரு’த்போஷிணீஶத்ருஸம்ஹாரணீயம் ।

வசஸ்தம்ப⁴நீயம் கிமுச்சாடநீயம்
ஸ்வரூபம் த்வதீ³யம் ந விந்த³ந்தி தே³வா:॥ 2॥

இயம் ஸ்வர்க³தா³த்ரீ புந: கல்பவல்லீ
மநோஜாஸ்து காமாந் யதா²ர்த²ம் ப்ரகுர்யாத் ।

ததா² தே க்ரு’தார்தா² ப⁴வந்தீதி நித்யம்
ஸ்வரூபம் த்வதீ³யம் ந விந்த³ந்தி தே³வா:॥ 3॥

ஸுராபாநமத்தா ஸுப⁴க்தாநுரக்தா
லஸத்பூதசித்தே ஸதா³விர்ப⁴வத்தே ।

ஜபத்⁴யாநபூஜாஸுதா⁴தௌ⁴தபங்கா
ஸ்வரூபம் த்வதீ³யம் ந விந்த³ந்தி தே³வா:॥ 4॥

சிதா³நந்த³கந்த³ம் ஹஸந் மந்த³மந்த³ம்
ஶரச்சந்த்³ரகோடிப்ரபா⁴புஞ்ஜபி³ம்ப³ம் ।

முநீநாம் கவீநாம் ஹ்ரு’தி³ த்³யோதயந்தம்
ஸ்வரூபம் த்வதீ³யம் ந விந்த³ந்தி தே³வா:॥ 5॥

மஹாமேக⁴காலீ ஸுரக்தாபி ஶுப்⁴ரா
கதா³சித்³விசித்ராக்ரு’திர்யோக³மாயா ।

ந பா³லா ந வ்ரு’த்³தா⁴ ந காமாதுராபி
ஸ்வரூபம் த்வதீ³யம் ந விந்த³ந்தி தே³வா:॥ 6॥

க்ஷமஸ்வாபராத⁴ம் மஹாகு³ப்தபா⁴வம்
மயா லோகமத்⁴யே ப்ரகாஶிக்ரு’தம் யத் ।

தவ த்⁴யாநபூதேந சாபல்யபா⁴வாத்
ஸ்வரூபம் த்வதீ³யம் ந விந்த³ந்தி தே³வா:॥ 7॥

யதி³ த்⁴யாநயுக்தம் படே²த்³ யோ மநுஷ்யஸ்-

ததா³ஸர்வலோகே விஶாலோ ப⁴வேச்ச ।
க்³ரு’ஹே சாஷ்டஸித்³தி⁴ர்ம்ரு’தே சாபி முக்தி:
ஸ்வரூபம் த்வதீ³யம் ந விந்த³ந்தி தே³வா:॥ 8॥

॥இதி ஶ்ரீமச்ச²ங்கராசார்யவிரசிதம் ஶ்ரீகாலிகாஷ்டகம் ஸம்பூர்ணம் ॥

This is also said to be found in Kalirahasya text.

